
లాడువారును నై భయభక్తులువిడిచి వర్తించి మనస్సునకు జింతఁ గలిగించిరి. పౌరజనంబులు మాత్రమె గాదు. ఇంటికిఁ బోయినతోడనే వృద్దుఁడై మంచమునఁ బడియున్నతండ్రి సిద్ధనామాత్యుఁడు సయితము కోపము దెచ్చుకొని, 




"సీ. రణరంగమున మోహరంబులు పొడఁగని

             ప్రాణంబు దాఁచిన పందగజనభు 

    విజయాధిపునిదాడి వెనుకొని తిరుగక

             వెస దప్పివచ్చిన దిగ్గజంబ 

    పోరఁ జాలక యోడి మారుమాటల మాని

             మంచాన కొఱఁగిన మత్తగజమ 

    పెనుపల్లిచెఱువులో బిరుదు లన్నియు రొంపి

             గ్రుంగంగ వచ్చిన కుంజరంబ 



ఆ. నేఁడు మొదలుచేసి నెల్లూరిసీమలోఁ

    బ్రగడతనము మాని మగిడి తఱలఁ 

    బూరి గఱచి తిక్క! భూతంబుసోకిసఁ

    బాఱువానిరీతిఁ బంద వైతి."





అని యుపాలంభ మొనర్చె నఁట. అంత తిక్కయోధుఁడు తండ్రి పోటుమాటలకు సైరించి స్నాసమునకుఁ బోఁగా వీరపత్నియు, వీరమాతయు నగుభార్యచానమ్మ స్త్రీల కుంచినట్లుగా రహస్యస్థలమున నీళ్లబిందె నుంచి దానికి నులకమంచమును చాటుపెట్టి దానిమీఁదఁ బసపుముద్ద యుంచెనఁట. తనభార్య చెయ్దమును జూచి సిగ్గుపడి తిక్కన ఖేదపడుచుండఁగాఁ జూనమ్మ భర్తను జూచి,

"https://te.wikisource.org/w/index.php?title=పుట:Tikkana-Somayaji.pdf/74&oldid=292317" నుండి వెలికితీశారు

		 ఈ పేజీలో చివరి మార్పు 18 ఏప్రిల్ 2020న 08:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

